
Upravni  odbor  izražava
žaljenje  zbog  neuspjeha
ustavnih reformi
Ambasadori Upravnog odbora i visoki predstavnik sastali su se
danas i tom prilikom izrazili duboko žaljenje što Zastupnički
dom  Parlamenta  BiH  u  srijedu  navečer  nije  usvojio  paket
predloženih ustavnih reformi.

Upravni odbor odao je priznanje većini zastupnika koji su u
srijedu glasali za reformu i napredak BiH. Također su ukazali
na težak posao koji su uradili stranački lideri i političari
BiH  tokom  više  mjeseci,  a  koji  je  rezultirao  širokim
koncenzusom o paketu ustavnih amandmana koji za cilj imaju
jačanje države i racionaliziranje državnih struktura.

Većina  bh.  političara  pokazali  su  veliku  hrabrost  u
nastojanjima da se postigne koncenzus o reformi Dejtonskog
ustava, kako bi se izgradila funkcionalna država koja će biti
bolje pripremljena za ispunjenje sadašnjih i budućih uslova
koji stoje pred BiH.

Takva  poboljšanja  su  od  ključnog  značaja  za  efikasno
funkcioniranje  institucija  BiH  kako  bi  pružale  bolje  i
kvalitetnije  usluge  građanima  te  ispunile  uslove  za  Evro-
atlantske integracije.

Političke stranke u BiH trebaju pažljivo analizirati ishod
glasanja od srijede te razmotriti sve posljedice. One moraju
prihvatiti  odgovornost  za  negativne  posljedice  propustanja
prilike da se krene naprijed, a što će uticati na budućnost
građana  ove  zemlje.  Potreba  da  se  izmijeni  Ustav  BiH  i
reformiraju  strukture  vlasti  i  dalje  je  neizbježna  i  od
suštinskog značaja za održivu i stabilnu BiH u budućnosti.

